
Acharya MantrapusHpanjalih

આચાર્યમન્ત્રપુષ્પાઞ્જલિઃ

હરિઃ ૐ ।
નમોઽસ્ત્વનન્તાય સહસ્રમૂર્તયે સહસ્રપાદાક્ષિશિરોરુબાહવે

સહસ્રનામ્ને પુરુષાય શાશ્વતે સહસ્રકોટીયુગધારિણે નમઃ॥ ૧॥
વિષ્ણુબ્રહ્મેન્દ્રદેવૈઃ રજતગિરિતટાત્પ્રાર્થિતો   યોઽવતીર્ય

શાક્યાદ્યુદ્દામકણ્ઠીરવનખરકરાઘાતસઞ્જાતમૂર્છામ્ ।
છન્દોધેનું યતીન્દ્રઃ પ્રકૃતિમગમયત્સૂક્તિપીયૂષવર્ષૈઃ

સોઽયં શ્રીશઙ્કરાર્યો ભવદવદહનાત્પાતુ લોકાનજસ્રમ્॥ ૨॥
પૂર્ણઃ પીયૂષભાનુર્ભવમરુતપનોદ્દામતાપાકુલાનાં

પ્રૌઢાજ્ઞાનાન્ધકારાવૃતવિષમપથભ્રામ્યતામંશુમાલી ।
કલ્પઃ શાખી યતીનાં વિગતધનસુતાદીષણાનાં સદા નઃ

પાયાચ્છ્રીપદ્મપાદાદિમમુનિસહિતઃ  શ્રીમદાચાર્યવર્યઃ॥ ૩॥
બ્રહ્માનન્દં પરમસુખદં કેવલં જ્ઞાનમૂર્તિં

દ્વન્દ્વાતીતં ગગનસદૃશં તત્ત્વમસ્યાદિલક્ષ્યમ્ ।
એકં નિત્યં વિમલમચલં સર્વધીસાક્ષિભૂતં

ભાવાતીતં ત્રિગુણરહિતં સદ્ગુરું તં નમામિ॥ ૪॥
નારાયણં પદ્મભવં વસિષ્ઠં શક્તિં  ચ તત્પુત્રપરાશરં ચ

વ્યાસં શુકં ગૌડપાદં મહાન્તં ગોવિન્દયોગીન્દ્રમથાસ્યશિષ્યમ્ ।
શ્રીશઙ્કરાચાર્યમથાસ્યપદ્મપાદં ચ હસ્તામલકં ચ શિષ્યં

તં તોટકં વાર્તિકકારમન્યાનસ્મદ્ગુરૂન્સન્તતમાનતોઽસ્મિ  ॥ ૫॥
વિશ્વં દર્પણદૃશ્યમાનનગરીતુલ્યં નિજાન્તર્ગતં

પશ્યન્નાત્મનિ માયયા બહિરિવોદ્ભૂતં યથા નિદ્રયા ।
યઃ સાક્ષાત્કુરુતે પ્રબોધસમયે સ્વાત્માનમેવાદ્વયં

તસ્મૈ શ્રીગુરુમૂર્તયે નમ ઇદં શ્રીદક્ષિણામૂર્તયે॥ ૬॥

અખણ્ડમણ્ડલાકારં વ્યાપ્તં યેન ચરાચરમ્ ।
તત્પદં દર્શિતં   યેન તસ્મૈ શ્રીગુરવે નમઃ॥ ૭॥
ગુરુર્બ્રહ્મા ગુરુર્વિષ્ણુર્ગુરુર્દેવો   મહેશ્વરઃ ।
ગુરુઃ સાક્ષાત્પરં બ્રહ્મ તસ્મૈ શ્રીગુરવે નમઃ॥ ૮॥
શ્રુતિસ્મૃતિપુરાણાનામાલયં કરુણાલયમ્ ।
નમામિ ભગવત્પાદં શઙ્કરં લોકશઙ્કરમ્॥ ૯॥
શઙ્કરં શઙ્કરાચાર્ય કેશવં બાદરાયણમ્ ।
સૂત્રભાષ્યકૃતૌ વન્દે ભગવન્તૌ પુનઃ પુનઃ॥ ૧૦॥
ઈશ્વરો ગુરુરાત્મેતિ મૂર્તિભેદવિભાગિને   ।
વ્યોમવદ્વ્યાપ્તદેહાય દક્ષિણામૂર્તયે નમઃ॥ ૧૧॥
(હરિ ૐ ।
યજ્ઞેન યજ્ઞમયજન્ત દેવાઃ તાનિ ધર્માણિ પ્રથમાન્યાસન્
તે હ નાકં મહિમાનઃ સચન્તે યત્ર પૂર્વે સાધ્યાઃ સન્તિ દેવાઃ॥)

નાનાસુગન્ધપુષ્પાણિ યથાકાલોદ્ભવાનિ ચ ।
પુષ્પાઞ્જલિમયા દત્તં ગૃહાણ પરમેશ્વર॥ ૧૨॥
ઇતિ આચાર્યમન્ત્રપુષ્પાઞ્જલિઃ સમાપ્તા ।

